
 

 

 

ᐱᕙᓪᓕᐊᔪᑦ ᓴᖅᑭᑕᐅᔪᑦ  
ᓴᖅᑭᑕᐅᑲᐅᑎᒋᔭᕆᐊᓕᒃ 

ᓄᑖᙳᕆᐊᖅᓯᒪᔪᑦ ᓯᕗᓕᖅᑎᓄᑦ ᐱᓕᕆᖃᑎᒌᑦ 

ᐋᓐᓂᐊᖅᑐᓕᕆᔨᑦ ᑎᑎᕋᕐᕕᖓᓄᑦ 

ᐃᖃᓗᐃᑦ, ᓄᓇᕗᑦ (ᐋᒡᒌᓯ 28, 2023) – ᒥᓂᔅᑕ ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓄᑦ ᔮᓐ ᒪᐃᓐ 

ᐅᓪᓗᒥ ᑎᓕᓯᕗᖅ ᓘᒃᑖᖅ ᔮᔅᒥᓐ ᐸᐅᕙ ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ 

ᐊᖓᔪᖅᑳᖑᓚᐅᑲᖕᓂᐊᖅᑐᖅ ᐊᒻᒪ ᐃᑯᐊ ᐋᒡᔭᒻᖕ, ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐊᖓᔪᖅᑳᖓᑕ 

ᑐᒡᓕᐊᓄᑦ. ᓘᒃᑖᖅ ᐹᕙ ᓯᕗᓕᖅᑎᐅᕗᖅ ᑎᑎᕋᕐᕕᖕᒥ ᓘᒃᑖᖅ ᓵᓐ ᐅᐊᑦᑎᐅᓪ ᓄᖅᑲᖓᑎᓪᓗᒍ. 

ᐋᓐᓂᐊᖃᕐᓇᙱᑦᑐᓕᕆᔨᒻᒪᕆᒃ, ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐊᖓᔪᖅᑳᖓᑕ ᑐᒡᓕᐊ, ᐊᒻᒪ 

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐃᖅᑲᓇᐃᔭᖅᑎᖏᑦ ᐱᓕᕆᖃᑎᖃᓲᖑᕗᑦ ᐅᓄᙱᖦᖢᑎᒃ 

ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓂ ᐃᖅᑲᓇᐃᔭᖅᑎᓂᒃ, ᐃᓚᖏᑦ ᐅᑭᐅᑦ ᖁᓕᑦ ᐅᖓᑖᓄᑦ 

ᐃᖅᑲᓇᐃᔮᖃᖅᓯᒪᓕᖅᑐᑦ. ᑖᓐᓇ ᐱᓕᕆᖃᑎᒌᒍᑎ ᐱᐅᓛᒃᑯᑦ ᐊᔪᕈᓐᓃᖅᓴᕈᓐᓇᖅᑎᑦᑎᖃᑦᑕᖅᐳᑦ 

ᐋᓐᓂᐊᖅᑐᓕᕆᔨᒃᑯᓐᓂ.  

"ᖁᕕᐊᓱᑦᑎᐊᖅᐳᖓ ᐃᒃᐱᒍᓱᑦᑎᐊᖅᖢᖓᓗ ᑐᙵᓱᒃᑎᑉᐸᒃᑲ ᑖᒃᑯᐊ ᐃᓄᐃᑦ ᐱᓕᕆᐊᖏᓐᓄᑦ," 

ᒥᓂᔅᑕ ᒪᐃᓐ ᐅᖃᖅᑐᖅ. "ᑕᒪᕐᒥᒃ ᖃᐅᔨᒪᑦᑎᐊᖅᐳᑦ ᐋᓐᓂᐊᖅᑐᓕᕆᔨᒃᑯᑦ ᐱᔨᑦᑎᕋᐅᑎᖏᓐᓂᒃ, 

ᖃᐅᔨᒪᑦᑎᐊᖅᖢᑎᒡᓗ ᐱᓕᕆᖃᑦᑕᖅᓯᒪᑦᑎᐊᖅᖢᑎᒡᓗ.  

"ᐱᕕᒃᓴᖃᕈᒪᖕᒥᔪᖓ ᖁᔭᓕᔪᒪᓪᓗᒍ ᓘᒃᑖᖅ ᒪᐃᑯᓪ ᐹᑐᓴᓐ ᐃᓇᖐᓯᒪᓂᖓᓄᑦ 

ᐋᓐᓂᐊᖃᕐᓇᙱᑦᑐᓕᕆᔨᒻᒪᕆᖕᒧᑦ. ᓘᒃᑖᖅ ᐹᑐᓴᓐ ᐅᑎᕐᓂᐊᓕᖅᑐᖅ ᐅᓪᓗᓕᒫᖅ ᕿᑭᖅᑕᓂ 

ᐋᓐᓂᐊᕕᖕᒥ ᐃᖅᑲᓇᐃᔭᖅᑎᐅᓕᕐᓗᓂ. 

"ᐃᑲᔪᖅᓰᓐᓇᖅᑎᓪᓗᑕ ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐊᖓᔪᖅᑳᖓᓐᓂᒃ ᓄᓇᕗᒻᒥ, 

ᓴᙱᒃᑎᒋᐊᖅᐸᕗᑦ ᑲᑐᔾᔨᖃᑎᒌᒡᓗᑕ ᐊᖏᕈᑎᒋᓯᒪᔭᕗᑦ ᐱᐅᓯᒋᐊᕈᑎᒃᓴᓄᑦ ᐊᒻᒪ ᓴᐳᔾᔨᔾᔪᑎᓄᑦ 

ᖃᓄᐃᙱᑦᑎᐊᖅᑐᓂᒃ ᐊᒻᒪ ᐃᓅᓯᑦᑎᐊᕆᒃᑐᓂᒃ ᓄᓇᕗᒥᐅᓕᒫᓄᑦ." 

ᐱᕙᓪᓕᐊᔪᑦ ᓴᖅᑭᖅᑕᐅᔪᑦ ᐊᑐᐃᓐᓇᐃᑦ ᐃᓄᒃᑎᑐᑦ, ᖃᓪᓗᓈᑎᑐᑦ ᐃᓄᐃᓐᓇᖅᑐᓐ ᐅᐃᕖᑎᑐᓪᓗ ᐅᕙᓂ www.gov.nu.ca. 

News releases are available in Inuktitut, English, Inuinnaqtun and French on www.gov.nu.ca.  
Tuhaqtitaujukhat hailihimajun Inuktitut, Qablunaatun, Inuinnaqtun Uiuitullu uvani www.gov.nu.ca. 
Les communiqués de presse sont disponibles en inuktitut, en anglais, en inuinnaqtun et en français au www.gov.nu.ca. 

ᐱᕙᓪᓕᐊᔪᓂᒃ ᖃᐅᔨᒋᐊᕐᕕᒃᓴᖅ:  

ᑖᓇᕋᐃ ᓴᒧᕕᐅᓪ 

ᑐᓴᒐᒃᓴᓕᕆᔨᓄᑦ ᐊᐅᓚᑦᑎᔨᐅᓚᐅᑲᒃᑐᖅ 

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ 

867-975-5949 

dsommerville1@gov.nu.ca 

